	

	THEMA: Diolchgarwch
Mae croeso i chi addasu’r gwasanaeth ar gyfer eich ardal/plant, ar yr amod eich bod yn cadw’r brif neges, sef diolch i Dduw. 

	Adnoddau:

	· Plant i ddarllen 
· Bwrdd a lliain bwrdd 

· Torth
· Gwydriad o ddŵr
· Planhigyn
· Pysgodyn/paced o ‘fish fingers’
· Glo (neu rywbeth addas)

	Arweinydd (neu blentyn/plant): (Bydd angen bwrdd gwag ym mlaen y neuadd. Dylai’r bwyd fod o’r golwg.)
Ar ddiwedd yr Haf, dyn ni’n gweld arwyddion o’r Hydref yn cyrraedd. Mae ffermwyr wedi casglu eu cnydau ac yn dechrau paratoi ar gyfer plannu cnydau o’r newydd. Dyma amser da o’r flwyddyn i ni fod yn ddiolchgar am yr holl fwyd a diod dyn ni’n fwyhau. Mae Cristnogion yn galw’r amser yma yn ddiolchgarwch; amser i ddweud diolch i Dduw am y bwyd sy’n cael ei dyfu. Mae’n amser hefyd i gofio am bobl sydd ddim yn cael yr holl fwyd a diod dyn ni’n fwynhau. 

Plentyn 1: Mae diolchgarwch yn amser i gofio am yr holl roddion dyn ni’n dderbyn o’r ddaear. (Gosod lliain ar y bwrdd)


Plentyn 2: Diolchwn am ein hoff fwyd a chofio am y bobl sy’n ei dyfu, a’r bobl sy’n ei baratoi ar ein cyfer. (Rhoi torth ar y bwrdd).

Plentyn 3: Diolchwn am ddŵr glân, sy’n cadw popeth yn fyw a sy’n iachusol. (Rhoi gwydriad o ddŵr ar y bwrdd).

Plentyn 4: Diolchwn am oleuni a gwres yr haul, sy’n rhoi egni a thyfiant i’n byd. (Rhoi planhigyn ar y bwrdd)

Plentyn 5: Diolchwn am fwyd o’r môr, a’r bobl sy’n pysgota am ein bwyd. (Rhoi rhywbeth addas ar y bwrdd).

Plentyn 6: Diolchwn am gynhaeaf y ddaear. Diolchwn am y bobl sy’n codi glo, a drilio am olew. (Rhoi glo neu rywbeth arall addas ar y bwrdd).

Pawb: Diolchwn am fywyd a rhoddion y ddaear.

Arweinydd (neu blant/plentyn): Mae’r ddaear yn rhoi popeth sydd ei angen arnom i fyw, ond mae’n rhaid i ni ofalu am ein byd. Os ddifethwn y byd drwy ei lygru, neu gymryd mwy na’n rhan, byddwn yn gwneud bywyd yn anodd i bawb.

Mae Cristnogion yn darllen yn y Beibl mai Duw a greodd y byd, ac y dylen ni i gyd ofalu amdano. Gwrandewch ar yr adnodau yma o Salm 104 sy’n sôn am greadigaeth (am fyd) Duw.

	Salm 104:10-15 (Mae’n bosib cael un darllenydd da, neu rannu’r darn rhwng nifer o blant)
10 Ti sy'n gwneud i nentydd lifo rhwng yr hafnau, 
a ffeindio'i ffordd i lawr rhwng y mynyddoedd. 

11 Mae'r anifeiliaid gwylltion yn cael yfed, 

a'r asynnod gwylltion yn torri eu syched. 

12 Mae adar yn nythu wrth eu hymyl ac yn canu yng nghanol y dail. 

13 Ti sy'n dyfrio'r mynyddoedd o dy balas uchel. 

Rwyt ti'n llenwi'r ddaear â ffrwythau. 

14 Ti sy'n rhoi glaswellt i'r gwartheg; 

planhigion i bobl eu tyfu iddyn nhw gael bwyd o'r tir — 

15 gwin i godi calon, 

olew i roi sglein ar eu hwynebau, a bara i'w cadw nhw'n fyw. 

	Gweddi:

Ein Tad, Diolch i Ti am ffrwythau a llysiau. Diolch am popeth sy’n tyfu ar y tir a holl gynhaeaf y môr. Diolch am ein byd prydferth a’r holl anifeiliaid ac adar. Mae digon yn y byd i bawb, felly helpa ni i rannu gyda eraill sydd ddim yn cael gymaint â ni. Helpa ni i ofalu am ei byd a pheidio â bod yn hunanol. Diolch i Ti am yr holl bethau da dyn ni’n gael, Amen.
Cân: Mae digon o ddewis e.e. Cofia bob amser, cofia bob tro (Caneuon Ffydd 145); Diolch, diolch, Iesu (C.Ff. 147); Diolch i ti Iôr (C.Ff. 150); Mor dda yw ein Duw (C.Ff. 158)

